
SURUHANJAYA PILIHAN RAYA MALAYSIA 

KENYATAAN MEDIA 

BIL. 31/2026 

 

SEJUMLAH 13,263 KERTAS UNDI POS 

DIKELUARKAN BAGI PILIHAN RAYA UMUM (PRU) 

DEWAN NEGERI, NEGERI SEMBILAN KE-16 

 

 

1. Suruhanjaya Pilihan Raya Malaysia (SPR) pada 20 Julai 2026 

(Isnin) telah mengeluarkan sebanyak 13,263 kertas undi pos 

kepada individu yang berhak untuk mengundi secara pos seperti 

yang diperuntukkan di bawah Peraturan 3, Peraturan-Peraturan 

Pilihan Raya (Pengundian Pos) 2003 bagi PRU Dewan Negeri, 

Negeri Sembilan Ke-16.  

 

2. Sebanyak 12,669 kertas undi pos dikeluarkan kepada Petugas 

Pilihan Raya, Ahli/Pegawai SPR, Anggota Polis, Anggota Tentera, 

dan Petugas Media yang memohon di bawah Kategori 1A. Bagi 

Kategori 1B pula, sebanyak 343 kertas undi pos dikeluarkan 

kepada warganegara Malaysia yang menetap di luar negara. 

Manakala sebanyak 251 kertas undi pos dikeluarkan kepada 

pegawai-pegawai bagi Kategori 1C dari 11 agensi dalam Sektor 

Keselamatan & Kesihatan. Proses pengeluaran kertas undi pos ini 

dijalankan dengan kehadiran wakil calon daripada semua parti 

atau individu yang bertanding. 

3. SPR mengingatkan kepada semua pengundi pos supaya membuat 

penandaan pada kertas undi, mengisi dengan lengkap dan betul 

borang  Pengisytiharan Identiti (Borang 2) serta segera 

mengembalikannya kepada Pegawai Pengurus Dewan Negeri 

berkenaan sebelum jam 5.00 petang pada Hari Mengundi iaitu 

pada 1 Ogos 2026 (Sabtu). 

 

4. Pengundi juga diingatkan agar sentiasa menjaga kerahsiaan 

undi masing-masing dengan tidak merakam gambar kertas undi 

pos dan menularkannya di laman media sosial.  

 

 

DATUK KHAIRUL SHAHRIL BIN IDRUS 

Setiausaha 

Suruhanjaya Pilihan Raya Malaysia (SPR) 

20 Julai 2026 / 5 Safar 1448H 

 


